 
 
Ž1= MODA   Anna Wintour, priča o kraljici stila i urednici američkog “Voguea”

Ž2=  Od buntovne djevojke do “gradonačelnice” Njujorka

Ž3= Tokom godina Wintour je postala ne samo modna urednica već i figura koja diktira trendove s plaćom od dva miliona dolara godišnje i brojnim pogodnostima 

Ž7= Za sobom ostavlja neizbrisiv trag u svijetu medija (Foto: AP) (ana7 - velika) 

Ž7=  Ambicija i stoička disciplina postali su njen zaštitni znak  (Foto: AP) (ana11 - velika) 
 
Ž7= Frizuru nije promijenila 58 godina   (Foto: AP) ( ana12 – manja slika nek ide)

Ž7= Pod njenim vodstvom, Vogue je postao globalni fenomen   (Foto: AP) 

Ž7= Sa slavnom Tomom Fordom (Foto: AP)   (ANA TOM FORD )
	
Ž7= Sa Karlom Lagerfeldom 2015. godine (karl lagerfeld i ana 2015 god)

Ž7= Anna na jednoj od revija uz Jenner i Kardashian  (Foto: AP)  (ana - kris jenner kim kardashian)

Ž7= U društvu glumice Nicole Kidman   (ANA NIKOL KIDMAN )


 
[bookmark: _Hlk207113190]Anna Wintour više službeno nije glavna urednica američkog Voguea, ali njen utjecaj daleko nadilazi titule. Ona i dalje ostaje izvršna direktorica u matičnnoj kući Condé Nast, gdje obavlja funkciju glavne direktorice za sadržaj i zadržava ulogu globalne uredničke direktorice brenda.

Nakon 37 godina na čelu magazina koji je oblikovao modu i kulturu planete, Anna Wintour za sobom ostavlja neizbrisiv trag u svijetu medija. Pod njenim vodstvom, Vogue je postao globalni fenomen. Uvela je slavne osobe na naslovnice, spojila visoku modu i pop kulturu na način koji niko prije nije ni pokušao.

Ž4= Fascinantan početak


Njen oštar urednički instinkt, perfekcionizam i nepokolebljivi standardi učinili su da Vogue doživi svoje zlatno doba. Wintour je pokrenula karijere mnogih dizajnera i modela, a njen osobni stil i vizija postali su sinonim za modnu industriju.

Iza glamura krije se životna priča vrijedna romana. Anna je rođena u Londonu 1949. godine. Otac, Charles Wintour, bio je dugogodišnji urednik The Evening Standarda, od kojeg je naslijedila disciplinu i težnju ka savršenstvu. Majka je bila aktivna u društvenom životu, a porodično naslijeđe seže do plemstva. Anna je, naime, pra-pra-pra-praunuka spisateljice Lady Elizabeth Foster, kasnije vojvotkinje od Devonshirea.

Već u školskim danima pokazivala je bunt. Odbijala je nositi uniformu i sama krojila kratke suknje. Sa samo 14 godina ošišala se na bob-frizuru koju do danas nije promijenila – već 58 godina njen zaštitni znak ostaje isti.

Otac ju je rano usmjeravao prema modi, a već s 15 godina počela je raditi u legendarnom butiku Biba. U tinejdžerskim godinama izlazila je sa starijim, utjecajnim muškarcima, a među njima su bili Piers Paul Read i Nigel Dempster. U dobi od 16 godina odlučila je – fakultet nije za nju. Umjesto toga, birala je modno novinarstvo. 

Ž4= Put prema vrhu

Kratko je pohađala specijalni kurs na Harrodsu, ali je odustala uz komentar: „Ili znaš modu ili je ne znaš.“

Prve tekstove objavljivala je u londonskim časopisima, gdje je pokazivala inovativan i svjež pristup.

Ambicija i stoička disciplina postali su njen zaštitni znak. Kada je u Londonu bila preskočena za unapređenje, preselila se u New York sa tadašnjim dečkom i postala modna urednica magazina Viva, u vlasništvu osnivača Penthousea Boba Guccionea.
Iako je Viva slovila kao senzacionalistička, Annini editorijali bili su čista provokacija. Voljela je kontraste: modele u ruralnim ambijentima – sijeno, traktori, pleteni džemperi – ali i šokantne scene. Jedan editorijal iz 1977. prikazivao je manekenku u baby-doll haljini na sve četiri dok joj muškarac pruža bočicu mlijeka.

Konačno, ubrzo postaje glavna urednica američkog Voguea. Razlog? Američko izdanje gubilo je bitku s Elleom. Anna je odmah promijenila stil naslovnica – umjesto studija i preskupih toaleta, odlučila se za snimanja na otvorenom i manje poznate modele. Tako je 1988. debitirala s naslovnicom na kojoj je 19-godišnja Michaele Bercu u trapericama od 50 dolara i jakni Christiana Lacroixa od 10.000 dolara. Bio je to prvi put da se na naslovnici Voguea pojavljuju traperice.

Ž4= Ikona koja diktira trendove

Tokom godina, Wintour je postala ne samo modna urednica već i figura koja diktira trendove. Guardian ju je nazvao „neslužbenom gradonačelnicom New Yorka“. Ona je bila ta koja je nagovorila modne kuće da pruže šansu mladim dizajnerima. Zahvaljujući njoj John Galliano je stigao u Dior, a Brooks Brothers angažirao Thoma Brownea.

Godine 2005. njena plaća iznosila je vrtoglavih dva miliona dolara godišnje. Na to su se dodavale brojne privilegije – Mercedes S-klase s vozačem u New Yorku i inozemstvu, 200.000 dolara budžeta za garderobu, luksuzni Coco Chanel Suite u Ritz Parisu tokom revija, pa čak i beskamatni zajam od 1,6 miliona dolara za kupovinu kuće.

Ž8= L. B. R.


Ž6= Svakodnevica – stroga rutina

Wintour je poznata po svom gotovo vojničkom rasporedu. Ustaje prije šest ujutro i stiže u ured među prvima. Na revije dolazi znatno prije početka, a na zabavama se zadržava tek 20 minuta. Do 22:15 već spava.

Ima tri asistenta, a za vrijeme ručka često isključuje mobitel. Omiljeni obrok? Odrezak ili hamburger bez peciva – proteinski bogati tanjiri već su joj dugogodišnja navika.



Ž6= Privatni život: Diskretno i elegantno

Ž7= S Billom često viđana  ( ana i Bill Nighy – uspravno)

Iako je njen radni raspored bio nemilosrdan, Anna nije zapostavila privatni život. Godine 1984. udala se za dječjeg psihijatra Davida Shaffera i dobila dvoje djece. Sin je završio Oxford i postao ljekar, a kći Bee diplomirala na Columbiji i pisala za The Daily Telegraph. Bee se 2018. udala za talijanskog redatelja Francesca Carrozzinija, sina legendarnog urednika Vogue Italia, Franca Sozzanija.

Anna i David su se razveli 1999., a mediji su špekulirali da je razlog Shelby Bryan, milioner i investitor s kojim je bila u vezi gotovo dva desetljeća. Njihov odnos otvorio joj je vrata političkih krugova – Bryan je bio veliki donator Demokratske stranke i blizak Alu Goreu.

Iako su se službeno razišli 2015., Anna nikada nije komentirala glasine. Tabloidi su je kasnije povezivali s glumcem Billom Nighyjem, s kojim je često viđana.

O njenom ljubavnom životu zna se malo – osim intrigantnih glasina da je jednom provela strastvenu sedmicu s Bobom Marleyem.

